l. TIMOTI

B2 3456

ISI'1

Pol, onye-ozi nke Kraist Jisus dika ihe ahu si di, nke Chineke, bu Onye-nzgputa-ayi, ha
Kraist Jisus, bu Onye ayi néle anya Ya, nyere n'iwu;

2 anamedegara Timoti akwukwo, bl ezi nwam n'okwukwe: Amara na ebere na udo diri gi
nke si n'aka Chineke, bl Nna-ayi, na Kraist Jisus Onye-nwe-ayi puta.

3 Dika m'rioro gi ka i nogide n'Efesos, mbe m'gaje iga nime Masedonia, ka i we nye madu
ufodu iwu ka ha ghara izi ihe di iche,

4 ka ha ghara kwa ina nti akuko-ifd di iche iche na akuko osuso-omumu di iche iche
nadighi-agwu agwu, nke bu ihe nakpata ajuju, kari ikpata ochichi-ézi-na-ulo nke Chineke
nke di nime okwukwe: otd a ka m'néme ubu a.

° Ma ihe ezubere iweta n'iwu ahu bu ihu-n‘anya sitere n'obi ocha na ezi ako-na-uche na
okwukwe nke iru-abua nadighi ya:

6 nke madu ufodu, ebe ha hiere ha, ha siri nime ha jehie we kwue okwu efu;

7 cho kwa ibu ndi-ozizi nke iwu, 0 bu ezie na ha aghotaghi ine ha nékwu, ha aghotaghi
kwa ihe ahu ha nékwusi ike bayere ha.

8 Ma ayi matara na iwu ahu di nma, ma o buru na onye o bula ewere ya me ihe n'uzo
kwesiri iwu,

9 ebe 0 matara nka, na adighi-enye onye ezi omume iwu, kama anénye ndi némebi iwu,
ndi nékweghi kwa idi n‘okpuru iwu, nye ndi nasopurughi Chineke, ndi bu kwa ndi-nmehie,
nye ndi nadighi ocha n'obi, ndi emeru-kwa-ra emeru, nye ndi nébu nna-ha na ndi nébu
nne-ha, nye ndi nébu madu,

10 nye ndi nakwa iko, nye ndikom némeru onwe-ha n'aru ndikom, nye ndi nézu madu n'ori,
nye ndi-ugha, nye ndi nanu iyi ugha, ma o buru kwa na ihe o bula 0zo di iche di némegide
0zizi ahu nke nénye ezi ndu;

1 dika ozi oma nke ebube nke Chineke di ngozi si di, nke enyere mu onwem n'aka na
ntukwasi-obi idebe.

12 Anamekele Onye ahu Nke merem ka m'di ike, bt Kraist Jisus Onye-nwe-ayi, n'ihi na O
gurum n'onye kwesiri ntukwasi-obi, ebe O deberem ijere Ya ozi;

13 9 bu ezie na abum onye nékwulu Chineke na mbu, buru kwa onye-nsobu, na onye
néme madu ihe-ihere: ot o di, O merem ebere, n'ihi na emerem ya namaghi ama nime
ekweghi-ekwe;

14 ma amara nke Onye-nwe-ayi, ya na okwukwe na ihu-n'anya nke di nime Kraist Jisus,
riri nne nke-uku.

15 Okwu a kwesiri ntukwasi-obi, kwesi kwa ka anara ya nke-oma n'uzo nile o bula, na
Kraist Jisus biara n'uwa izoputa ndi-nmehie; ndi mu onwem bu onye-isi-ha:



16 otd o di, 0 bu n'ihi nka ka emerem ebere, ka 0 we buru nime mu onwem, bl onye-isi, ka
Jisus Kraist gégosi ogologo-ntachi-obi-Ya nile, ka m'buru ihe ilere anya n'etiti ndi gaje
ikwere na Ya ka ha nata ndu ebighi-ebi.

17 Ma Eze nke mbe nile, Nke anapughi imebi emebi, Nke anapughi ihu anya, Onye nani
Ya bu Chineke, nsopuru na otuto diri Ya rue mbe nile ebighi-ebi. Amen.

18 lwu a ka m'nénye n'aka-gi idebe, nwam Timoti, dika amuma nile si di nke eburu uzo bu
bayere gi, ka i we were ha bu agha oma nka,;

19 nenwe okwukwe na ezi akg-na-uche; nke ufodu nupuru n'ebe ha no, ubo-ha we kpue
n'ebe okwukwe-ayi di:

20 ndi Haimenios na Aleksanda no n'etiti ha; ndi m'rara nye n'aka Setan, ka ewe site
n'ahuhu zi ha ka ha ghara ikwulu Chineke.

ISI 2

Ya mere ihe mbu m'nadusi odu ike bu, ka anario aririo, kpe kwa ekpere, rio kwa aririo
anarioro ndi 0zo, kele kwa ekele, n'ihi madu nile;

2 n'ihi ndi-eze na ndi nile no n'onodu di elu; ka ayi we biri obi udo na nke di nwayo nime
nsopuru-Chineke nile na ikwesi-nsopuru nile.

3 Nka di nma buru kwa ihe aganara nke-oma n'iru Onye-nzoputa-ayi, bt Chineke;
4 Onye nacho ka azoputa madu nile, ka ha biaru kwa nmazu nke ezi-okwu.

® N'ihi na ottl Chineke di, ot Onye-obubo di kwa n'abata Chineke na madu, Onye Ya
onwe-ya bu madu, bu Kraist Jisus,

¢ Onye nyere Onwe-ya ka O buru ihe-nbaputa n'ihi madu nile; nke agaba ama-ya n'oge
nke aka ya;

7 nke edebere mu onwem ka m'buru onye-nkwusa na onye-ozi ka m'we ba ama ahu
(anamekwu ezi-okwu, ekwughm okwu-ugha), ibu kwa onye-ozizi nke ndi mba 0zo nime
okwukwe na ezi-okwu.

8 Ya mere ezuberem ka ndikom nékpe ekpere n'ebe nile 0 bula, nachili aka di ocha elu,
néweghi iwe, narughi kwa uka.

9 Ota ahu, ezuberem ka ndinyom were ihe-icho-nma kwesiri ekwesi cho onwe-ha nma, ya
na nsopuru na uche zuru oke; o0 bughi isi akpara akpa, na gla-edo ma-obu pearl ma-obu
uwe di oké onu-ahia;

10 kama (nke kwesiri ndinyom nékwuputa egwu Chineke) ka ha site n'ezi olu cho onwe-ha
nma.

I Ka nwanyi were nwayo muta n'ido onwe-ya n'okpuru n'uzo nile.

12 Ma ekweghm nwanyi ka o zi ihe, ma-obu ka o buru onye-isi n'ebe nwoke no, kama ka o
no n'onodu nwayo.

13 N'ihi na Adam ka eburu uzo kpu, mbe ahu ewe kpu Iv;

14 o bughi kwa Adam ka aghoro aghugho, ma ebe aghoburu nwanyi 0 bu nwanyi ahu ka
ahuworo na ¢ ng nime njehie:

15 ma agésite n'omumu-nwa-ya zoputa ya, ma o buru na ha anogide nime okwukwe na
ihu-n'anya na odido-nso, ya na uche zuru oke.

ISI 3



Okwu a kwesiri ntukwasi-obi, O buru na onye 0 bula nabaso onodu onye nélekota nzuko
Kraist anya, agu olu gma nagu ya.

2 Ya mere onye nélekota nzuko Kraist anya aghaghi ibu onye anadighi-akalu, di nke otu
nwunye, onye-anya-udo, onye uche-ya zuru oké, onye omume-ya kwesiri ekwesi, onye
néle ndi-obia anya nke-oma, onye nwere ike izi ihe;

3 onye nadighi-ese okwu site n'inubiga manya 6ke, onye nadighi-eti madu aka; kama
onye nwere obi-oma, onye nadighi-alu 6gu, onye nadighi-ahu ego n'anya;

4 onye nachi ézi-na-ulo nke aka ya nke-oma, nénwe kwa umu-ya n'okpuru ya n'ikwesi-
nsopuru nile;

5 (ma o buru na onye o bula amataghi otl 0 gachi ézi-na-ulo nke aka ya, 0 gési ana le
nzuko Chineke anya nke-oma?)

6 onye nabughi onye ohu, ka aghara ifuli ya elu, o we daba n'omuma-ikpé ekwensu.

7 Ma o ghaghi kwa inwe ama di nma site n'onu ndi no n'ézi; ka o ghara idaba n'ita-uta, ya
na ima n'onya ekwensu.

8 Ott ahu ndi néjere nzuko Kraist ozi aghaghi ibu ndi kwesiri nsopuru, ndi nénweghi ire
abua, ndi nadighi-anubiga manya 6ké, ndi akpiri urt nke néweta ihere nadighi-akpo ha
nku;

9 ndi nénwe ihe-omimi nke okwukwe-ayi nime ako-na-uche di ocha.

10 Ma ka eburu uzo nwa kwa ndia; mbe ahu ka ha jebe ozi, ma 0 buru na ha bu ndi
anapughi ibo ebubo.

I Ott ahu ndinyom aghaghi ibu ndi kwesiri nsopuru, ndi nadighi-ebo madu ebubo ugha,
ndi nwere anya-udo, ndi kwesiri ntukwasi-obi n'ihe nile.

12 Ka ndi néjere nzuko Kraist ozi buru di nke ott nwanyi, nachi umu-ha na ézi-na-ulo nke
aka ha nke-oma.

13 N'ihi na ndi jeworo ozi nke-oma nénwetara onwe-ha onodu oma, na oké nkwuwa-okwu
nime okwukwe nke ekwere na Kraist Jisus.

14 1he ndia ka m'nédegara gi n'akwukwo, 0 bu ezie na anamele anya ibiakute gi na mbe
nta;

15 ma 0 buru na m'nano odu, ka i we mata ot anaghaghi ibi obi n'ézi-na-ulo Chineke, ebe
0 bu nzuko nke Chineke di ndu, bl ide na nto-ala nke ezi-okwu.

16 O bu kwa ihe anékwuputa na o di uku, bt ihe-omimi nke nsopuru-Chineke; Onye ahu
Nke emere ka O puta ihé n‘anu-aru, Nke aguru Ya n'‘onye ezi omume nime mo, Nke
emere ka ndi-mo-ozi hu Ya anya, Nke ekwusara Ya n'etiti ndi mba 0zo, Nke ekwere na Ya
nime uwa, Nke anara Ya n'elu nime ebube.

IS1 4

Ma Mo Nso nékwuwa okwu, si, na n‘'oge ikpe-azu ufodu géwezuga onwe-ha n'ebe
okwukwe-ayi di, nana nti ndi-mo néduhie eduhie na ozizi nke ndi-mo ojo,

2 site n'iru-abua nke ndi nékwu okwu-ugha, ndi eji igwe oku da ha n'ako-na-uche nke aka
ha;

3 ndi nébochi madu ilu di na nwunye, ndi si kwa madu erila ihe-oriri di iche iche, nke
Chineke kére ka ndi kwere ekwe, ndi mazu-kwa-ra ezi-okwu, ka ndi ahu were ekele nara.

4 N'ihi na ihe nile 0 bula Chineke kére di nna, o dighi kwa ihe 0 bula agaju, ma o buru na
ewere ekele nara ya:

5 n'ihi na esitere n'okwu Chineke na ekpere do ya nso.



6 O buru na i me ka umu-nna-ayi néché uche n'ihe ndia, i gabu onye néjere Kraist Jisus
ozi nke-oma, ebe andzuputa gi n‘'okwu nile nke okwukwe-ayi, na nke ozizi oma ahu nke i
soworo n‘ukwu n'ukwu:

7 ma ju akuko-ird nile emeruru emeru nke di-kwa-ra agadi-ndinyom. Ma nanwa onwe-gi ka
i we rue nsopuru-Chineke:

8 n'ihi na onwunwa nke aru bara urti nye ihe nta; ma nsopuru-Chineke bara urti nye ihe
nile, ebe o nwere nkwa nke ndu, ma nke ndu ubu a, ma nke gaje ibia.

9 Okwu a kwesiri ntukwasi-obi, kwesi kwa ka anara ya nke-oma n'uzo nile o bula.

10 N'ihi na ¢ bu iru nka ka ayi nadobu onwe-ayi n'olu, nabasi kwa nba ike, n'ihi na ayi
elewo anya Chineke di ndu, Onye bu Onye-nzoputa madu nile, ma nke kachasinu Onye
nzoputa nke ndi kwere ekwe.

I Neéenye ihe ndia n'iwu, nézi kwa ha.

12 Ekwela ka onye o bula lelia nwata i bu anya; kama me onwe-gi ka i buru ndi kwere
ekwe ihe-atu, n'okwu, n'ibi-obi, n'ihu-n'anya, n'okwukwe, n'idi-ocha.

13 Rue mbe m'gabia, nana nti ogugu-akwukwo-gi na idu-odu-gi na ozizi-gi.

14 Elefula onyinye-amara ahu nke di nime gi anya, nke esitere n'ibu-amuma, ya na
ibikwasi-aka-n'isi nke ndi bu okenye, nye gi.

15 Ngjisi ike n'ihe ndia; nanosi ike nime ha; ka iga-n'iru-gi we puta ihé n'ebe madu nile no.
16 Riba onwe-gi na ozizi-gi ama. Nanogide n'ihe ndia; n'ihi na n'ime nka i gazoputa onwe-
gi zoputa kwa ndi nanu olu-gi.

ISI5

Abarala okenye oké nba, kama nario ya aririo dika nna; némeso kwa umu-okorobia dika
umu-nne:

2 ndinyom, ndi bu okenye, dika ndi bu nne; umu-abogho dika umu-nne-nwanyi, n'idi-ocha
nile.
3 Nasopuru ndinyom di-ha nwuru, bi ndi no ezie n'onodu ndinyom di-ha nwuru.

4 Ma o buru na nwanyi o bula di-ya nwuru nwere umu ma-obu umu umu, ka ha buru uzo
muta isgpuru Chineke n'aru ndi ézi-na-ulo nke aka ha, na inyeghachi ndi muru ha ihe: n'ihi
na nka bu ihe ananara nke-oma n'iru Chineke.

5 Ma nwanyi nke bu onye di-ya nwuru n'ezie, nke arapu-kwa-ra nani ya, o tukwasiwo obi-
ya na Chineke, nanogide kwa n'aririo-ya na ekpere-ya abali na ehihie.

6 Ma nwanyi nke nadi ndu 0jo dika 0 nato aru-ya utg, 0 nwuruwo mbe 0 no na ndu.
7 Nénye kwa ihe ndia n'iwu, ka ha we buru ndi anadighi-akalu.

8 Ma o buru na onye 0 bula ebughi uzo chére ndi nke aka ya ihe nakpa ha, ma nke
kachasi ndi ézi-na-ulo nke aka ya, 0 gonariwo okwukwe-ayi, jokari kwa onye nékweghi
ekwe na njo.

9 Ka aghara ide aha nwanyi o bula n‘akwukwo dika nwanyi di-ya nwuru nke akabaghi ogu
aro atg, onye buworo nwunye nke otu di,

10 onye anabara ya ezi ama n'olu oma; ¢ buru na o zuputawo umu, 0 buru na o lewo ndi-
obia anya nke-oma, 0 buru na 0 sawo ukwu ndi nso, 0 buru na o bowo nkpa ndi
anakpabu, o0 buru na o sosiwo ezi olu nile o bula ike.

2 Ma ju umu-abogho di-ha nwuru: n'ihi na mbe o bula ha nupuru isi n'okpuru Kraist-ayi,
ha nacho ilu di;

12 ewe ma ha ikpé, n'ihi na ha juru okwukwe mbu ha.



13 Ma tukwasi ihe ndia ha namuta kwa ibu ndi nadighi-alu olu, néje n'ulo di iche iche; ma o
bughi nani na ha bu ndi nadighi-alu ¢lu, kama ha bu kwa ndi nékwu okwu nzuzu, buru
kwa ndi nétiye aka n'olu nabughi nke aka ha, nékwu okwu nékwesighi ka ha kwu.

14 Ya mere anamezube ka umu-abogho ndi di-ha nwuru luru di, mu kwa umu, nachi kwa
ezi-na-ulo-ha, ghara kwa inye onye némegide ayi ihe o géji kwuto:
15 n'ihi na ufodu ejehiewo uzo so Setan ubu a.

16 O buru na nwanyi 0 bula nke kwere ekwe nwere ndinyom di-ha nwuru, ya bo ha nkpa,
ka aghara kwa ibobu nzuko Kraist; ka o we bo ndi ahu nkpa, bu ndi no n‘ezie n'onodu
ndinyom di-ha nwuru.

17 Ka agua ndi-okenye na ndi kwesiri nsopuru okpukpu abua, ba ndi nachi isi nke-oma,
ma nke kachasinu ndi nadobu onwe-ha n'olu nime okwu Chineke na ozizi.

18 N'ihi na ihe edeworo n'akwukwo nso nasi, Ekechila onu ehi mbe o nazocha oka. Na,
Onye-olu kwesiri ugwo-olu-ya.

19 Anarala ebubo anébo okenye, ma-obughi n'onu ndi-ama abua ma-obu ato.

20 Natu ndi nemehie nmehie-ha n'anya n'iru madu nile, ka ndi foduru we tu kwa egwu.

21 Anamagwasi gi ike n'iru Chineke, na n'iru Kraist Jisus, na n'iru ndi-mo-ozi aroputara, ka
i debe iwu ndia, ghara ima ikpé mbe i kanughi, ghara kwa ime ihe o bula n'uzo iso-anya.

22 Ebikwasila onye 0 bula aka n'isi 0s0s0, eso-kwa-la ndi 0zo nweko nmehie-ha: debe
onwe-gi ocha.

23 Abu-kwa-la onye nanu nani miri 0zo, kama nanu nwantinti manya-vine n'ihi afo-gi na
nriaria nke naria gi otutu mbe.

24 Nmehie madu ufodu naputa ihé, n'ihi na ha buru ha uzo naga ikpé; ma nmehie madu
ufodu néso kwa ha n'azu.

25 Ot ahu, olu nile nke di nma naputa kwa ihé; apughi kwa izobe olu nke di iche.

ISI 6

Ka ha ra, b ndi-oru nke no n'okpuru yoke, ha gua ndi-nwe-ha na ndi kwesiri nsopuru
nile, ka ewe ghara ikwulu aha Chineke na ozizi-ayi.

2 Ma ndi nwere ndi kwere ekwe dika ndi-nwe-ha, ka ha ghara ileli ha anya, n'ihi na ha bu
umu-nna-ha; kama ka ha buru oru-ha kari, n'ihi na ndi soro ha ke 0ké n'olu oma ha bu ndi
kwere ekwe na ndi ahuru n'anya. Nézi ihe ndia nadu kwa madu odu bayere ha.

3 O buru na onye 0 bula nézi ihe di iche, nékweyeghi kwa n'okwu nénye ezi ndu, bl okwu
nke Onye-nwe-ayi Jisus Kraist, na ozizi ahu nke di ka nsopuru-Chineke si di;

4 afuliwo ya elu, o dighi ihe 0 mara, kama oria bayere ajuju na esem-okwu n'ihi okwu efu
naria ya, nke ekworo, esem-okwu, nkwulu, ajo échiché, nési nime ha naputa,

> ba iru-uka nke madu ndi mebiworo n'uche, ndi apunarawo-kwa-ra ha ezi-okwu, ebe ha
nagu na nsopuru-Chineke bu uzo irita uru.

6 Ma nsopuru-Chineke, ya na inwezu ihe nile di nkpa, bu uzo irita urdi nke-uku:;

7 n'ihi na ayi ewetaghi ihe 0 bula n'uwa, 0 bu kwa n'ihi na ayi apughi iwere ihe o bula pua
nime ya;

8 ma ebe ayi nwere ihe-oriri na ihe ibokwasi n'aru, afo géju ayi n'ihe ndia.

9 Ma ndi nézube ibu ogaranya nadaba n'‘onwunwa na onya na otutu agu ihe 0jo nke uche
nadighi nime ha, nke némeru kwa aru, bu ihe néme ka madu mikpu emikpu nime nbibi na
ila-n'iyi.

10 N'ihi na ihu ego n'anya bu nkporogwu nke ihe ojo nile di iche iche: nke ufodu nabasosi



ike, ewe duhie ha n'okwukwe-ayi, ha were kwa otutu ihe-nbu dupue onwe-ha.

1 Ma gi onwe-gi, onye nke Chineke, nabanari ihe ndia; ma nabaso ezi omume, nsopuru-
Chineke, okwukwe, ihu-n'anya, ntachi-obi, idi-nwayo.

12 Nabasi nba oma nke okwukwe ike, jide ndu ebighi-ebi aka nke akporo gi ka i nata ya, i
kwuputa-kwa-ra nkwuputa oma ahu n'iru otutu ndi-ama.

13 Anamenye gi iwu n'iru Chineke, Onye néme ka ihe nile di ndu, ya na n'iru Kraist Jisus,
Onye bara ama nkwuputa oma ahu n'iru Pontios Pailat;

14 ka gi onwe-gi debe ihe ahu enyere n'iwu, nénweghi ntupo, onye anadighi-akalu akalu,
rue ngosi nke Onye-nwe-ayi Jisus Kraist:

15 nke O gégosi n'oge nke aka Ya, Onye nani Ya bu Onye di ike, Onye bu kwa onye di
ngozi, bu Eze kachasi ndi bu eze, Onye bu kwa Onye-nwenu kachasi ndi nachi ka ndi-
nwe madu;

16 Onye nani Ya nwere anwughi-anwu, nébi nime ihé nke anapughi ibiaru nso; Onye 0
dighi madu o bula huworo Ya anya, ma-obu pu ihu Ya anya: Onye nsopuru na ike ebighi-
ebi diri. Amen.

17 Nénye ndi bu ogaranya n'oge di ubu a iwu, ka ha ghara itukwasi uche-ha n'ihe di elu,
ghara kwa itukwasi obi n'ihe ahu anéjighi aka, bu aku, kama ka ha tukwasi obi na
Chineke, Onye néwere aku-Ya nye ayi ihe nile ka ha buru ihe gato ayi uto;

18 ka ha néme ezi ihe, ka ha buru ogaranya n'olu oma nile, ka ha buru ndi kwadebeworo
ime ka ndi 0zo keta ihe ha nwere, ka ha buru ndi kwere ka ndi 0zo so ha nweko ihe;

19 ka ha kpadoro onwe-ha nto-ala oma nye oge gaje ibia, ka ha we jide ndu ahu nke bu
ndu n'ezie.

20 Biko Timoti, néche ihe ahu enyere gi n'aka idebe, néze okwu efu nile nke emeruru
emeru nke ihe ahu anakpo ihe-omuma n'uzo ugha, ha na nguzogide-ya nile;

21 b0 ihe-omuma nke ufodu kwuputara we hie n'ine bayere okwukwe-ayi. Ka amara diyere
unu.

